
 افغان جرمن آنلاین نمی باشد دهٔ نویسنده لزوماً نظر ی عق ،مسئوولیت متن و شکل بدوش نویسندۀ مضمون میباشد

 

 ۲۰/۰۵/۲۰۲۶        ډاکټر لودویگ آدمک
 ترجمه: رحمت آریا

 د افغانستان بایوگرافیکي قاموس 
 دوهم ټوک

  (برخه  پنځوسمه   ږپش)
 

 سید شمس الدین مجروح

ز کال  ۱۹۳۸تر    ۱۹۳۴. له  ئز کال د مې په میاشت کې په کونړ کې زېـږېـدلی د۱۹۰۴د سید حضرت شاه زوی د  

ز  ۱۹۴۹کې د حکومت استازی. په    «افغان بانک»ز کال پورې په  ۱۹۴۹تر    ۱۹۳۸پورې د مشرانو جرگې/ سنا غړی.  له  

ز کال پورې د قبائـیلو د ریاست رئـیس.  ۱۹۶۳تر    ۱۹۴۹کال کې د بورې او پطرولیم د دولتي انحصاراتو رئـیس. له  

ز  ۱۹۶۵ز کال د اساسي قانون د تسوید د کمـېـټې رئـیس. د  ۱۹۶۴د  ز کال پورې د عدلیې وزیر.  ۱۹۶۵تر    ۱۹۶۳له  

ز  ۱۹۶۹ز کال کې په مصر کې د افغان سفارت سفیر. په  ۱۹۶۶کال د اکتوبر په میاشت کې مرستیال صدراعظم. په  

پـېـښور ته لاړ. په پــېـښـور کې د مجاهدینو د اسلامي متقاعد او  ز کال کې  ۱۹۸۰کال کې  له کونړ څخه سناتور. په  

 اتحاد د عالي شوری غړی. د پښـتو ژبې شاعر؛ خپل منتخب اشعار ئـې چاپ کړي دي.  

 حافظ نور محـمد مجذوب 

. قرآن ئـې له خپل پلار څخه په حفظ ئز کال کې په کابل کې زېـږېـدلی د۱۸۴۴د ملا جانداد آخوندزاد توخي زوی، په  

 زده کړ او عربي گرامر او فقه ئـې ولوستله. امیر حبیب الله د حافظ په توگه مقرر کړ. شاعر.  

 غلام مـحـمد مخدوم 

. عربي علوم ئـې په سرِ پل کې زده کړل او په  ئز کال کې په سرِ پلُ کې زېـږېـدلی د۱۹۱۷د ملا رحمن علي زوی په  

ز کال کې په میمنه کې د ظاهر شاه په مدرسې کې د ښوونکي په توگه وگومارل سو. د مطبوعاتو مدیر او د میمنې ۱۹۴۴

 د سوداگریزو چارو د خونې سکرتر. د سر پل ښاروال. د مزار شریف د تیلو د تفحصاتو د مأمورینو ددفتر مشر. شاعر. 

 سیده مخفي بدخشي

ز کال کې د تاشقرغان په  ۱۸۷۶میر محـمود شاه عاجز لور په    (د امیر شیرعلیخان پر مهال د بدخشان د حاکم او شاعر)

ز کال کې بدخشان ته لاړه او فیض آباد ته نـېـږدې ۱۹۲۱خلم کې زېـږېـدلې ده. خصوصي زده کړې ئـې کړي دي؛ په  

ز  ۱۹۴۸تر    ۱۹۴۷سیده مشهوره شاعره وه. غزلونه ئـې د لومړي ځل لپاره له     په کلي کې استوگنه سوه.  [1]  «قره قوسي»د  

 
1 -Qara Qusi 

د کال پورې د شاه عبدالله یومگي بدخشي په وسیلې د آریانا په میاشتـنۍ مجلې کې د الفبا د ترتب پر بنسټ خپارۀ سول.  

ز کال کې خلیل الله  ۱۹۵۱ې خپره سوه. په کز لسیزې په ترڅ کې د سیدې د اشعارو ټولگه د بدخشان په ورځپاڼه ۱۹۵۰

خلیلي له سیدې سره ولیدل او دواړو د یو بل په ستایلو کې سندرې ولیکلې. د سیدې وروڼه میر محـمد غمگین او میر 

سهراب شاه هم شاعران ول. د امیر عبدالرحمن خان د سلطنت پر مهال د سیدې کورنۍ کندهار ته تبعید سوه او هلته ئـې 

پورې په کابل کې کالو    ۱۶کاله ژوند وکړ. د امیر حبیب الله پر مهال د سیدې کورنۍ اړ ایستل سوه چې تر    ۲۰نـېـږې  

 ژوند وکړي.  سیدې هـېـڅکله وادۀ ونـۀ کړ. مورنۍ ژبه ئـې دری وه. 

 عبدالقادر مل 

ز کال د اپریل میاشت، د باختر خبري آژانس رئـیس. د ژورنالیستانو د اتحادیې د کنترول او نظارت د کمیسیون ۱۹۸۰د  

 غړی.  

 ملالی 

 مرستیاله رئـیسه.   KOAWد افغان خلقي مـېـرمنو د ټولنې  (د غوایي له پاڅون وروسته)

 ( امین جان) ملنگ جان

. په  ئ . اصلي نوم ئـې امین جان دئز کال کې د ننگرهار په بهسودو کې زېـږېـدلی د۱۹۱۷د ملک عبدالشکور زوی په  

لري؛ ملنگ جان سواد نـۀ   (دیوان)ز کال کې د کابل راډیو د پښـتو موسیقۍ منتظم. دی یو مشهور شاعر وو چې  ۱۹۵۳

ز کال کې د محـمود  ۱۹۵۷په    ز کال کې چاپ سو.  ۱۹۵۶چې په    درلود؛  د ملنگ جان د دیوان اشعار صوفیانه ډوله دي

 غزنوي مقبرې ته نـېـږدې په یوۀ ترافیکي پـېـښـه کې مړ سو. 

 ملک اصغر

د عزت خان نیکونه د تیمور شاه دراني پر مهال کابل ته راغلل او د آسمایي )د نورزیو له قبیلې څخه د عزت خان زوی  

[2] کلی جوړ کړ.  "دِۀ افغانان"د غرۀ په ختیځې ډډې کې ئـې د  
د محاسبې )ملک اصغر د امیر عبدالرحمن پر مهال میرزا    (

ز کال کې ئـې د  ۱۸۸۰مسؤول وو. په    ( شپـږ کروهي)  « شش کروهي»شپږ مایلۍ یا  د  د  وو چې د کابل شاوخوا    (کاتب

کابل د خلکو بیعت امیر عبدالرحمن خان ته ولـېـږداوۀ. د امیر حبیب الله خان په ډېـریو سفرونو کې مل وو. د خپلې مړینې  

ز کال پورې د عیانو د مجلس غړی وو. د عامه کتابتون او د معارف د وزارت تر منځ څلور لاره د  ۱۹۴۰ې  ټتر نـېـ

 ملک اصغر د څلور لارې په نوم ده.  

 مجید ملک 

 
کاله وړاندې د ابن بطوطه په یونلیک یا سفرنامې کې راغلی دئ.   ۱۳۰۰دلته لودویگ آدمک تـېـر وتلی دئ.  د دِۀ افغانان نوم لږ تر لږه  - 2

ان دا چې ابن بطوطه د کلي نوم هم عربي کړی دئ او قریة الافغانیه ئـې ژباړلی دئ. دا چې لودویگ آدمک ئـې د تیمور شاه بابا په وخت  
لنډوي ښایی موخه ئـې د حدس له مخې دا وي چې هغوی همدغه مهال دلته میشت سول. په همدغـۀ ځای کې یو کلی دئ چې د  پورې را

کړ؛ مرحوم اعلیحضرت محـمد ظاهر شاه د غوچک په همدې کلي کې   « قریـۀ چقرک»نومـېـدۀ خو وروسته دري ژبو  « غوچک کلی»
ن  زېـږېـدلی دئ. د انداربیو سیمه او ده افغانان دواړه د امراوو او سلاطینو او مشاهیرو د استوگنې ځایونه ول. لکه د امیر عبدالرحمن خا

 ژ   –ـې لا تر اوسه سته. پلرنی کور او د امیر حبیب الله خان کورونه ټول په اندرابیو کې ول او آثار ئ 

زکال کې د نجات له لیسې څخه او په  ۱۹۶۷ز کال کې په کابل کې زېـږېـدلی دی. په  ۱۹۴۹د ډاکټر عبدالملک زوی په  

ز کال پورې د جرمني سیمینار  ۱۹۴۹تر    ۱۹۴۷ز کال کې د کابل پوهنتون د ادبیاتو له پوهنځي څخه فارغ سو. له  ۱۹۷۳

د تحریر ډ ډلې  د خپرونې    [3] په ښار کې د افغان کلتور  ز کال کې جرمني ته لاړ. د جرمني د بن  ۱۹۷۹ښوونکی. په  

 .  غړی

 محـمد حسن ملک اصغر

د دِه سبز، پغمان، چهاردهي   کې زده کړې وکړې.  «مکتب ِ حکام»په    ئـېد ملک اصغر زوی. د امیر امان الله خان پر مهال  

د هاشم خان پر مهال د صدراعظم ددفتر رئـیس.  مقرر کړ.    هاو لوگر حاکم وو. نادر شاه د تورخم د سرحد دار په توگ

 ز کال کې وفات سو. ۱۹۷۷زنداني سو خو د شاه محمود پر مهال آزاد سو. په ولسي جرگې کې د کابل استازی. په  

 جنرال عبدالاحد ملکیار

.  ئز کال کې په غزني کې زېـږېـدلی د ۱۹۰۲د خان په نوم هم شهرت لري. د بریگیډییر عبدالاحمد زوی په  مد عبدالاح

ز کال کې د قطعې بولندوی. له  ۱۹۲۱د حبـیـبیې په لیسې او د کابل په حربي پوهنتون کې ئـې زده کړي کړي دي. په  

. غنډ مشرۍ ته ئـې وو  ز کال کې په سویلي ولایت/ جنوبي کې ۱۹۲۴ز کال پورې درستیز وال. په  ۱۹۲۴تر    ۱۹۲۳

په   بـېـرته  ۱۹۲۹ارتقاء وکړه. تورکیې ته لاړ چې د هغـۀ ځای په حربي پوهنتون کې تحصیلات وکړي.  ز کال کې 

جگړه وکړه. یو ځل بیا له هـېـواده  په کندهار کې  افغانستان ته راستون سو. د حبیب الله کلکاني د ځواکونو پر ضد ئـې  

ز  ۱۹۳۴تر  ز کال کې د لویدیځ ولایت تنظیمیه رئـیس.  ۱۹۳۰دباندې لاړ.  ددرستیزوالۍ غړی او د نادر شاه یاور. په  

  ۱۹۴۶ز کال پورې د غزني. له  ۱۹۳۹تر    ۱۹۳۷د هرات؛  له    ۱۹۳۷تر    ۱۹۳۴کال پورې د کندهار پوځي بولندوی؛ له  

ز  ۱۹۵۳تر   ۱۹۵۱ز کال پورې د مشرقي تنظیمیه رئـیس.  له ۱۹۵۱تر   ۱۹۴۹جنرال. له  ستر  ز کال پورې۱۹۴۹تر 

د پوځي  کال پورې د کورنیو چارو وزیر. ویل کـېـږي چې جنرال ملکیار له گوډ ملا او د صافیانو د اله گولې پرمهال  

نائـب سالار درجې ته ارتقاء وکړه.    ز کال کې ئـې د ۱۹۵۳تقابل پر ځای ئـې د جرگې له لارې د حل لاره غوره بلله. په  

 د صداقت او سردار اعلی مډالونه ئـې اخیستي دي.  

 عبدالقهار ملکیار 

ز کال کې له حربي لیسې څخه او په  ۱۹۴۳. په  ئز کال کې په غزني کې زېـږېـدلی د۱۹۲۳د جان مـحـمد زوی په  

. د توپچي ځواک بریدمن، د پوځي روزنې په ښوونځي کې د  ئز کال کې له حربي پوهنتون څخه فارغ سوی د۱۹۴۶

ز کال کې د هندوستان د ډکن  ۱۹۴۷ته د لوړو زده کړو لپاره ولـېـږل سو او بیا په    [4]   (پونې)ښوونکي اسیستانت.  د هند  

په   قول اردو کې د کندک په بطریې کې د پرسونل  سکندر آباد ته لاړ.  دوهم بریدمن ته ئـې ترفیع وکړه او د کابل په

ز کال کې د تورن رتبې ته لوړ ۱۹۵۳ز کال کې ئـې لومړي بریدمن ته ترفیع وکړه. په  ۱۹۵۰توگه وگومارل سو. په  

ز کال  ۱۹۵۵ز کال کې د توپچي د کنډک د بطریې بولندوی. په ۱۹۵۴په  ، د پرسونل او تحرکاتو/ عملیاتو مسؤول. سو

 
3 -Kultur Afghan Kulturnzentrum  
4 - Poona 

په ښار کې ئـې د    [5]   «پولت لي»ز کال کې ئـې د تورکیې د  ۱۹۵۶په  لپاره واستول سو.    لوړې روزنېکې تورکیې ته د  

ز کال کې ئـې په استانبول کې د الوتکې ضد په ښوونځي کې درس ولوست. په  ۱۹۵۸توپچي کورس ولوست او په  

(پوځي تقویتي)ز کال کې ئـې  ۱۹۵۹
ز کال کې ئـې د جگړن  ۱۹۵۹کورس ولوست. افغانستان ته راستون سو او په    [6]  

رتبې ته ارتقاء وکړه. د مرکزي ځواکونو / قوای مرکز د الوتکې ضد واحد بولندوی، او په حربي پوهنتون کې نیمه وخته  

روي اتحاد ته د لوړې  ز کال کې شو۱۹۶۱ز کال کې په کابل کې د هوایي مدافعې د ځواک بولندوی. په  ۱۹۶۰استاد. په  

د   [8] کالینن )؛ د [7] «پولتاوار د الوتکې ضد ښوونځي»په دغو اکاډیمیو کې ئـې درس ولوست : د روزنې لپاره واستول سو. 

ز کال  ۱۹۶۵په    [؛10]   (بریدیانسکي)؛ د کالینن د هوایی مدافعې پوهنتون؛  [9]  (ویرستیل انستیتیوت)د    (هوایي مدافعې یوه څانگه

ز کال کې د الوتکې ضد د  ۱۹۶۵کې اوکرائـین ته د عملي روزنې لپاره لاړ. د ډگرمن رتبې ته ئـې ارتقاء وکړه.  په  

ز کال کې د ډگروالۍ رتبې ۱۹۶۹سرپرست او درستیزوال.  په    د الوتکې ضد د مدافعې د لیوا  مدافعې د ځواک غړی.

د میوندوال   او دا  میوندوال ددۀ اوښی وو،)ز کال کې د پوځي پرسونل احتیاط ته تبدیل سو ۱۹۷۳ته ئـې ارتقاء وکړه. په 

ز کال کې د دفاع د وزارت د هوایي مدافعې د مشر په توگه  ۱۹۷۶په    (د وژل کـېـدلو له کبله یوه سیاسي پرېکړه وه.

ز کال کې د امریکا متحده ایالاتو ته راغی.  ۱۹۸۱ز کال کې پاکستان ته لاړ او په  ۱۹۸۱وگومارل سو . تقاعد سو. په  

ول او تش په نامـۀ د میوندوال د توطـئـې په کړس کې دواړه د اردو جنرالان  چې ئدی د جبار او سلام ملکیار ورور د

 له کاره برطرفه سول.  

 

 

 

 نور بیا

 

 عبدالله ملکیار 

 .. .ز کال کې۱۹۰۸د بریگیدییر عبدالاحمد خان زوی په  څخه غزني له

 

 ک لین  :قدرمنو لوستونکو! د ښاعلی رحمت آریا د آرشیف

 
5 -Polatli Artillery Course  
6 -Military Refresher Course  
7 -Poltava Anti- Aircraft School  
8 -A branch of Kalinin Air Defense  
9 -Vistril Institution  
10 -Bridianski  

